
Ilanngussaq 3

Allannguutissatut siunnersuut nr. 1 (ataatsimiititalia-

mit saqqummiunneqartoq).

1987-imi Inatsisartut ilassutitut akuersissutinut inat-
sisaata aappaanut ilassutigineqassaaq:

§ 3. **11987-imut oqaasertaliussanut ilassuteqaatit

ilanngussaq 3-mi aalajangersarneqarput.

Aammattaaq 1987-imi Inatsisartut ilassutitut akuersis-

sutinut inatsisaata aappaanut ilanngussaq 3-tut ima it-

tumik nalunaarsuummik ilassuteqaateqartoqassaaq:

Naalakkersuisut piginnaatinneqassapput Nuummi Aa-
lisakkeriviup Namminersornerullutik Oqartussanit

pigineqartutut allatulluunniit iliorluni piginne-

qatigiiffiliornikkut piginneqatigiiffinngortin-

nissaanut. Naalakkersuisut landskasse sinnerlugu

piginneqatigiiffik aningaasaliiffigisinnaavaat

allatigullu iliuuseqarsinnaallutik piginneqati-

giiffinngortitsinermut tulluartutut isigineqar-

pat.

Naalakkersuisut piginnaatinneqassapput Ålborgimi

tunisassiorfiup Namminersornerullutik Oqartussa-

nit pigineqartutut allatulluunniit iliorluni pi-

ginneqatigiiffiliornikkut piginneqatigiiffinngor-

tinnissaanut. Naalakkersuisut landskasse sinner-

lugu piginneqatigiiffik aningaasaliiffigisinnaa-

vaat allatigullu iliuuseqarsinnaallutik piginne-



qatigiiffinngortitsinermut tulluartutut isigine-

qarpat. Aammattaaq tulluartutut isigineqarpat

Royal Greenland-ip siammaasitsivia tuniniaavialu

piginneqatigiiffimmut tassunga nuunneqarsinnaap-

put, imaluunniit piginneqatigiiffittut nammineer-

sutut ingerlanneqalersinnaallutik.


